Білім беру салалары:  «Шығармашылық», «Әлеуметтік орта»

Бөлімдері: Сурет салу.

Тақырыбы: Теледидардан не көрдік.
Сабақтың мақсаты: сурет салу барысында тік бұрышты бейнелі заттарды салуға үйрету. Көріп қабылдау арқылы есте сақтауын дамыту. Бояумен ұқыпты жұмыс істеу дағдыларын қалыптастыру. Көргендерін әңгімелей отырып іс-әрекетте бере білуге баулу.
Көрнекіліктер: теледидар бейнесі бейнеленген үлгі қондырғы, ақ түсті қағаз, көгілдір түсті қағаздан экран қиылған, түрлі-түсті бояу, қылқалам, су, сүрткіш.
Сөздік жұмысы: теледидар, тіктөртбұрыштар, дөңгелек, үшбұрыш.

	Іс-әрекет кезеңдері
	Тәрбиешінің әрекеті
	Балалардың әрекеті

	Мотивациялық-қозғаушылық 
	Балаларға үйлерінде сенбі, жексенбіде теледидардан не көргендері жайында әңгімелетеді.
Үстел үстінде тұрған ойыншық теледидарға назар аударып, "теледидарды қосамын қазір не көрсетер екен" - деп көгілдір түсті экранға қойылған қағазды жылжытып алып қояды. 
	Балалар көрсеткен суреттер мен бейнелерді әңгімелеп береді.

	Ұйымдастыру-іздестіру
	Оның астында ертегі мазмұны бойынша салынған сурет. Балалар бірден қандай ертегі екенін айтуы мүмкін. Екіншісін ауыстырып ол көргендері жайында балалар ойларын сұрайды. Мұндағы заттардың пішіндерін (дөңгелек, төртбұрышты, үшбұрышты т.б.) атайды. Үшінші рет ауыстырғанда үйдің қабырғалары төртбұрышты шатыры үш бұрышты, терезелері төртбұрышты екенін талдап осы үйді балаларға салуды ұсынады.. Мұнда басты көңіл бөлетін міндеттердің бірі балалардьщ сөздік қорын молайту, көргендерін байланыстырып жеткізе білуге және іс-әрекетте бейнелеу. 
	Балалардың алдындағы қағаз бетіне экран бейнесі қиылып жапсырылады немесе сызып салынады. Биік төртбұрышты салудағы қолдың қимыл қозғалысы көрсетіледі. Бұрыштарына келгенде кідіріс жасап бағытты өзгерту. Бір-екі баланы тақтаға шығарып сурет салып көрсетулерін сұрайды. Балалардың іскерлік дағдыларды меңгеруіне байланысты үйдің орнына кітапты, терезе, т.б. тәрбиешінің қалауы, балалардың келісімі бойынша басқа тақырыптарды алуға болады. Осы тәсілмен деңгелек, үшбұрышш пішіндерді салуды тиянақтау жұмыстары ұйымдастырылады

	Рефлексивті – түзетушілік
	Сабақ соңынан балалардың жұмыстарын талдауда кеңістікте орналасуы, бояуды пайдалануы, төртбұрышты пішіннің дұрыс салынуының жетістіктері аталады. Сәтсіз шыққан жұмыстарды келесіде дұрыс салынуына бағыт беріледі.
	Балалар өздері не жасағандарын, түстерін, пішіндерін сипаттап айтады. 


Қорытынды нәтиже:

Нені білу керек: сурет салу барысында тік бұрышты бейнелі заттарды сала білуге үйренеді.

Қандай түсініктерді игерді: көргендерін әңгімелей отырып іс-әрекетте бере білу дағдыларын игереді.
Меңгерген дағдылары мен іскерліктері: көріп қабылдау арқылы есте сақтауын дамытады, бояумен ұқыпты жұмыс істеу іскерліктеріне машықтандырады.
